
Gopaih Kritam Shri Kritam Shrikrishna Stotram

గోపైః  కృతం శ్రీకృతం  శ్రీకృష్ణస్తోత్రమ్  

గతే శక్రే తతః కృష్ణః  పూజ్యమానో వ్రజౌకసైః   ।
గోవర్ధనధరః  శ్రీమాన్  వివేశ వ్రజమేవ  హ ॥ ౧॥
తం స్మ వృద్ధాభినన్దన్తి    జ్ఞాతయశ్చ  సహోషితాః ।
ధన్యాః స్మోఽనుగృహీతాః స్మస్త్వద్ధృతేన  నగేన హ ॥౨॥
గావో వర్షభయాత్తీర్ణా  వయం తీర్ణా మహాభయాత్ ।
తవ ప్రసాదాద్గోవిన్ద   దేవతుల్య మహాద్యుతే ॥ ౩॥
అమానుషాణి కర్మాణి తవ పశ్యామ గోపతే ।
ధారణేనాస్య శైలస్య  విద్మస్త్వాం కృష్ణమవ్యయమ్  ॥ ౪॥
కస్త్వం భవసి రుద్రాణాం  మరుతాం వా మహాబల ।
వసూనాం వా కిమర్థం  చ వసుదేవః పితా తవ ॥ ౫॥
వనే చ బాలక్రీడా  తే జన్మ చాస్మాసు గర్హితమ్  ।
కృష్ణ దివ్యా చ తే చేష్టా శఙ్కితాని మనాంసి నః ॥౬॥
కిమర్థం  గోపవేషేణ రమసేఽస్మాసు గర్హితమ్  ।
లోకపాలోపమశ్చైవ  గాస్త్వం కిం పరిరక్షసి ॥ ౭॥
దేవో వా దానవో వా త్వం యక్షో గన్ధర్వ  ఏవ వా ।
అస్మాకం బాన్ధవో  జాతోయోఽసి సోఽసి నమోఽస్తు తే ॥౮॥
నమోఽస్తు కృష్ణ కృష్ణేతి  నమో గోపాలబన్ధవే  ।
నమో బాలాయ గోప్త్రే చ గోపవేషాయ బాన్ధవ  ॥౯॥
నమస్తే శిశుసింహాయ నమోభూధరధారిణే ।
దేవాయాథ వరిష్ఠాయ  యక్షాయ చ నమో నమః ॥ ౧౦॥
నమస్తే నన్దపుత్రాయ   యశోదాయాః సుతాయ చ ।
కో భవాన్ కశ్చ వా దేవః కిమర్థం  నోఽభిరక్షసి ॥ ౧౧॥

గోపైః  కృతం శ్రీకృతం  శ్రీకృష్ణస్తోత్రమ్  

కేనచిద్యది కార్యేణ వససీహ యదృచ్ఛయా ।
వయం తవానుగాః సర్వే భవన్తం శరణం గతాః ॥ ౧౨॥
ఇతి హరివంశాన్తర్గతం  గోపైః  కృతం శ్రీకృతం  శ్రీకృష్ణస్తోత్రం    సమ్పూర్ణమ్  ।
హరివంశ । అధ్యాయ ౬౩.౧-౯॥

